
Delhi rajyant zolmak 
yeun tinnem aplem 

unchlem xikop London 
xarant purnn kelem.  
Aplea akhkhea jivitant 
chodd vell cheddum 
bhurgeank xikxonn favo 
korunk sarlo. ‘Educate 
Girls’ hea mathallea-
khala Rajestan rajyant 
cheddum bhurgeank 
x i k x o n n 
m e l l c h e m , 
tanchi akarnni 
ani udorgot 
z a u n c h i 
t o x e n c h 
t a n c h e a 
s o m u d aya n t 
t a n c h e m 
a s n n e m 
upiogachem zaunchem 
mhonn tinnem paul 
marlem.

Nhoinch fokot 
Rajestan-ant punn odik 
korun America, Africa 
ani Asia-ant ho vaur 
fuddem vochonk tinnem 
bim kirlaun haddlem. 
Cheddum bhurgeank 
xikxonn divop hem 
mhatmik paul ani hache 
vorvim somazant zaitem 
boreponn yetolem 
mhonn tichem mon 
zalem. ‘TEAM BALIKA’ 
hea pongodda vorvim 

tinnem zaitea xiklolea 
tornnatteank gheun, jea 
cheddum bhurgeank 
xikxonn nam tankam 
xikxonnik mollar 
tanchi akarnni korunk 
fuddakar ghetlo.

Pali and Jalore gan-
vamni follabhorit xikxon-
nik vaur sompoile uprant 
her ganvamni tinnem hea 

vaurak sur-
vat dili. Tin-
nem ghetlolea 
fuddaripon-
na-khala zai-
tio novio xalla 
suru zalio. 
Tinnem suru 
kelolea vaura 
udexim ched-

dum bhurgeank tancho 
fuddar ghoddoun ailo. Aiz 
meren sabar cheddum 
bhurgeank tanche lagim 
ghoddonam zalear pasun 
tankam favo tem xikxonn 
diun tankam somazache 
dive tinnem keleat zalear 
sabar cheddvank borea 
suvatancher nokri favo 
zaun tancho fuddar tin-
nem ghoddoun haddla.

 – Pri. 
Myron 

Barreto

12 PANJIM, SUNDAY, JUNE 29, 2025 Konknni Daiz

DisallemDisallem

Allxi kolo 
Eka ranant ek Kolo ravtalo.  Taka bail asli Koli. Pausachea 

kallant tim aplim ghoram bandtalim mennachim, ani 
gomiechea kallant xennachim. Paus samko tenklolean, 
Kolien aplem 
ghor bandlem 
m e n n a c h e m . 
K o l e a n 
m e n n a c h e m 
ghor bandunk 
allsai keli. To 
ganvar heddonk 
laglo. Hachea 
tachea vangdda 
b h o n v o n 
chakattam marunk laglo. Kolien taka yad korun dili. “Kolo 
bud’dhin bolo (huxar). Tunvem sangchi goroz nam mhaka.” 
Oxea utramni Kolean hinnsaili Koliek. Koli aplem tondd 
bond korun geli. 

Ek dis nettan varem suttlem. Goddgodd, zoglam marun 
paus suru zalo. ‘Gho-gho’ korun paus rokhlo. Kolachem 
ghor xennachem aslolean, tem vhanvon gelem. Koleacher 
akant suttlo. Bhor pausant khuim vetolo? To dhanvon 
koliechea ghoraxim gelo. Tannem tichea darar marlem. Don 
tin pauttim dar dhaddailem. Pausacho, vareacho avaz, ani 
mott’ttean zavpi goddgoddeachea avaz, haka lagun Koliek, 
bhair Kolean darar marlolem tem aikonk yeunk nam.  

Koleacher akant suttlo. Kolean dusreaxim vochonk 
pausantlean dhanv marli. Teach vellar khub nettan varo 
suttlo, ani Kolo vhanvon gelo. 

Dekh : Zaite pauttim budhvontkai 
fonddant ghalta.

– Manuel Fernandes

Tumchim borpam dhaddunk namo:
konknnidaiz@gmail.com

Sompork: 9822587498; 9923539749

 

 Gazun gheum-ie punn hanson gheum-noye.
 You can accept a correction but not mockery.
 Ghorak ag lagtoch baim marunk.
 Dig a well before you are thirsty.
 Tonddant boro, pottant vikhacho pollo.
 Sweetness in the mouth, poison in the stomach.
 Dilolea mapan gheta.
 To receive in the same measure as you give.
 Kopant soro jivak boro.
 Wine in the glass is good for health.
 Mhoje duddu mhoje pole foddttat.
 My own money hits my face.
 Udar bhornnik kovont tel.
 A borrowd jug has rancid oil.

– Dr. Edward de Lima 

Vesonanchi Kidd

Gõyant vesonancho sanvar zaunk lagla. Tornatti 
pillgi vesonank bolli poddlia ani somazacher 

hacho soroll porinnam’ dista. Ut’tor Gõychea Mhapxea 
zalear Dokxinn Gõychea Moddganv jilho hospitalantlea 
vesonadhin’ta upchear kendrant disak sorasori eka 
duyenticher upchear zalolo aikonk yeta. Soro piyeopi, 
ghunvlle vokhdam ghevpi, tombaku khavpi hancho 
tantunt chodd aspav asa. Uplobdh mhaiti pormannem 
Janer 2022 tem atam meren Gõyantlea donui jilho 
hospitalantlea vesonadhin’ta upchear kendrant soglle 
mellon 1839 zonnamni upchear ghetla.  Hachem gonnit 
kelear sorasori eka mhoineak 44 zonnamni veson 
soddpa khatir yotn kela.  Hi kidd khuinchean bhitor 
sorlia hachim mullam sodun kaddchim poddttolim.  
Donui hospitalamni funkott vokhdam diunche diun 
somupdexon (counselling) zata, tori ho ankddo 
denvche bodla vaddtta him boreachim lokxonnam 
nhoi. Sorkarache borech yotn hie dixen chalu asat, 
sorkara borabor amii hie dixen paulam martat kai?  
Hatunt Gõychea loka borabor bigor Gõykarui asat, tevui 
zalear monisuch nhoi?  Tankam pasun hi vesonachi 
kidd sotaita mhunnlear khuim tori monis chukta ani 
hea vesonak bolli poddtta. Doriadeg vattharamni 
oslea vesonanchem sevon chodd zata.  Soro tor sorras 
melltta ani vochot thoim barram dixtti poddttat.  Hea 
barram xivai ‘wholesale’ barram titleach ankddeamni 
asat, thoim sovai doren soro melltta, tacho he vesoni 
monis faido ghetat.  Ghunvlle vokhdam khuinchean 
yetat tem pulisank legit sodun sampddonam.  Tombaku 
ugtea suvatamni melltta, tacher kiteak bondi nam 
tachem karonn somzonam.  He khatir boro somaz 
ghoddovpachie nodrentlean rajyachea nagrikanchem 
kortov’ya asa hacher lokx ghalunk ani upai kaddunk 
sorkarak adhar diunk.  Hi vesonachi kidd sasnnachi 
nam-nopoit korunk hatant hat ghalun vaurum-ia.

– Vincy Quadros & Pri. Myron Jeson Barreto

Veoktichitronn

‘Bhangarbhuim’ amchem morgad‘Bhangarbhuim’ amchem morgad
Konknnint ekuch asa disallemKonknnint ekuch asa disallem
Konknnint poilem 1889 vorsa Konknnint poilem 1889 vorsa 

Sobit rongit ek mogall disallemSobit rongit ek mogall disallem

Liplolim Nokhetram

Bharotant Jun tem Se-
tembr mhoineamni 

80% vorsavollicho paus 
poddtta. Ganga, Yamuna 
ani Brahmaputra nodiam 
lagsar aslolea Assam, Bi-
har, West Bengal, UP, ra-
jyamni choddant-chodd 
hunvar pausant yetat. Te 
bhair halinchea vorsamni 
Orissa, Andhra Pradesh 
ani Kerala-antui hunvara-
chio ghoddnnuko aikonk 
aileat. Himachal Pradesh 
ani Uttarkand sarkea 
rajyamni dongrim vat-
tharamni hunvarak lagun 
zaitem luksann zata. Son-
vsarant hunvarantlean 
mornnam ailolea loka 
modem Bharot panchvea 
paunddear asa ani vor-
sak sorasori 1,650 lok 
morta. Bharotant niyojon 
korun zaiti udorgotichim 
paulam marun khub pro-
goti kelia astanam hun-
varant zaito lok kiteak 
morta?
Karnnam

Poilem karonn 
mhunnlear udorgotichea 
nanvan imaroti ani roste 

bandun pausachem 
udok zom’nint jironk 
suvat komi zalia dekhun 
udkacho vhall zaunk 
melltta tie votten veta 
ani hunvar zatat. Te bhair 
lokan nodichia degancher 
durgam ubharleant ani 
nodichi rundai oxir keliat. 
Chodd paus aile uprant 
udkachea lottan durgam, 
imaroti ani her addkholli 

moddon udok ganvamni 
bhitor sorta. 

Dusrem karonn mhun-
nlear somajik ani orthik 
poristhitik lagun lok risk 
gheun tea vattharamni 
ravta. Xetkamot, gorvam 
posop ani her vevsayank 
lagun sumar 16.5% lok 
sopatt zom’nicher (flood 
plains) ravta dekhun 
chodant-chodd hunvara-

cho porinnam’ tancher 
zata. 2008-2023 hea kal-
achi ankddevari pollelear 
sumar 56.5 milianv loka-
chim ghoram hunvarant 
vhanvon  geleant. Te 
bhair hunvarantlen salvar 
zalolo lok udakantlean 
zavpi rog ani her duyas-
ank sampoddtta ani hos-
pitalam pois aslolean mo-
ron veta.

2005 vorsa nond 
kelolea Disaster Man-
agement kaidea khala 
hunvar yevpi vattharant 
ravpi lokak sthayikrupan 
(permanent) stholantor 
korpachi tozviz (provi-
sion) nam dekhun lokak 
hunvarak fuddo korcho 
poddtta. Chukichem / 
faideak poddonam tos-
lem niyojon, proxas-
onacho pratisad mellpak 
kollav, hunvar yevpachem 
asa mhonn zagrutai nas-
li dekhun mornnachem 
promann odik vaddtta.

Hovamanant bodol 
zala ani pausachi 
pod’dot bodlot asa, taka 
lagun hunvarachim 
prokornnam vaddot 
asat. 2000 vorsa thaun 
Bharotachea lokak hun-
varak fuddo korpache 
tras 24% vaddleat. Him-
achal Pradeshachea Kul-
lu vattharant cloud burst 
zaun udkachea lottan 
vahonam, lok, gorvam, 
adi lotton gelim. Anik ek 
karonn mhunnlear nod-
ichi vatt folaunk nam 

dekhun fator ani mati / 
chikol udkachea lottak 
addkholl zata ani bo-
gor-bogor hunvar yetat. 

2018 vorsa chodd 
paus poddon Keralachea 
14 jilheamni 483 lok 
dongrachio dego kosllon 
somple. Gõyantui 
dongrachio dego kosllon 
luksann zata punn lok 
salvar zata.
Sompoitanam...

Mon'xak zaiti axea 
asa ani ti puri korunk 
kaidea add zhaddam 
katrun dongrancher 
ani her zageancher im-
aroti, roste, durgam adi 
bandleant. Pausachem 
udok jironk pavonam 
zaun lott toyar zatat, 
hunvar yetat ani gan-
vamni ravtolea lokak 
dhopko bosta. Mon'xa-
chea apsuvarthi kortu-
bank sruxtti khorayen 
zap dita. Mon'xan chin-
tun paulam 
marchim.

- LUIZA 
LUIS

Svobhimani Haves

HUNVAR: SRUXTTICHI MON'XACHEA HUNVAR: SRUXTTICHI MON'XACHEA 
APSVARTHI KORTUBANK ZAPAPSVARTHI KORTUBANK ZAP

Ontorzall!
Soglleank atam ontorzall zai
Melltta thoim sogllem ugtem
Kuttumbacho vell borgela
Mog-moipas pois dhanvla!

Zoitahco Gutt!
Zoit zoddchem vixex nhoi
Zor tum poilench tem manddu
Viram’ nastam kam’ korun
Chuklea thaun xikla toru!

Tatkalik Podd’ddo!
Vostem ghor zaun asa
Amchea jivitacher
Ek tatkalik podd’ddo!

Mukha-mukhim!
Hanv fonar zalear 
Kitem-i ulounk xoktam
Punn mukha-mukhim
Mhoji jibuch halonam!

– Dr. Austin 
D’Souza  
Prabhu

Udok soimbik ritin vhanvonk zai, adim tem toxem vhanvtalem punn sodhea monis huxar zala ani soimbak 
monant dovrinastanam polki udorgot sadta mhonn hunvar yetat hacher LUIZA LUIS uzvadd ghalta.

Prosongik Lekh

Bhorvanxeachi Yatra, Devachi 
Vakhann'nni

“Yatra Bhorvanxeachi, 
Vakhann’nni Devachi” 

- Gõy, Bharotantlea Povitr Kut-
tumbachie Bhoinninchia Sons-
thecho 90 vorsanchie Sthapn-
necho Ugddas korun ek vhodd 
ani orthabhorit somarombh 
Sancoale-chea Holy Family Con-
vent-ant, 16 Jun 2025 disa san-
jechea 4:00 vaztam monoilo. 
Devachea Utrachi moddnni - ek khas udaronn diun Manest Adhari 
Bism Simião Purificação Fernandes-an survat keli. Tanchem hem 
udaronn ek prernna ani ut’tejon zalem. To fuddem   “SFN” hea tin 
akxoram vixim uloilo, jim tannem kopelant bhitor sortanam pollelim.  
Tannem tim oxem utrailim: Sugunn (Povitrponn), Foler (Focas), ani 
Noikar (Na mhunnpachem) - ek bhavarthi ani orthabhorit jivit jie-
unk ek Devachem margdorxon ani apovnnem hacher lokx ghale.

Sorv vhoddil bhoinn Sr. Berna Rodrigues-an, kallzache 
kollayentlean Adhari Bismachi, sogllea padrim, dhormikam, 
hajir asloleank dhinvasle. Tech porim sonsthechio bhoinnim 
sohobhageliponnan ani ekvottan aichea disacho karyakrom 
borie bhoxen manddun haddlo.  

Hea karyakromant khas som’man-ui aslem. Mis zaunche 
poilinch, Bhou Manest Adhari Bism, Sorv Vhoddil Bhoinn ani her 
bhoinnim borabor, Eleanora Linse Bhavanant aslolea pirai zalolea 
bhoinnink bhett diun tancho sonman kelo ani tankam axirvad 
dilo ani Misa uprant dusream-i bhoinnincho ani fattlea sorv 
vhoddilancho sotkar kelo. Hea sotkarachem sutrsonchalon, Sr. 
Armida-n kelem ani tanchi vollokh dili. Hea vellar Navelim-chea 
Perpetual Succour Convent High School-chea ‘choral’ pongoddan 
tanchea modur tallean gayonam korun, Misant vanto gheunk 
adhar dilo ani dobajeak nett haddlo.

Tech borabor, HFNES-sonstheche xikxonnik 
khatean jea xikpiamni SSC porikxent (2024–
2025) borem kel’lem tancho khas bhouman kelo. 

- Sr. Molly Fernandes sfn

Kovita

Chintnam
Kallza-monachi xanti kuddik visov dita
Visov mellonk borim chintnam 
aunddetam
Dusream thaim uloiloli bhas rosall-
movall
Karonn sogllim mhojim chintnam doyall

Borem magchem sodanch dusream 
sovem
Toxench korniantlean dakholl korchem 
Jivak sontos ani khori khuxalkai haddta
Monantlea chintnancher uzvadd 
poddtta

Vaur korunk soroll chint'nam asonk zai
Khoro vauraddi zaunk mellttole zaite 
upai
Nitoll chintnam ek dhanvti,vhanvti zhor
Zalear monantlem vaitt 
chintop pois kor

– Sandhya A Fernandes

Mele Uprant…!
Tuje khatir lamb-xi kovita boroinam
Adim boroileat azun inam’ mellonk nam
Hanv ek Romi Lipielean borovpi kovi
Sahitya Akademi mandun gheunk toyar 
nam

Konnem eklean mhaka bud’dh dili
Mhagelem likhann Devnagrilean 
korchem

‘Godfather’ aslear sogllem zata sarkem
Romi aslem Devnagrint tunvem kelolem
Konknni Sahityik puroskar favo zala
To polleunk mat tum jivem 
nam

- Lino Baptista  
Dourado 

Aik Mhaka
 Mhaka tujem kainch naka
Punn tujem volxie yadimni
Dolle bhortat dukamni
Dukam pusunk tuzo lens di
 
Hanv khontimni astanam
Tujim humxik chintnam yeun
Monak matui thar dinam
Dolleant nirxetat tujich sopnam
 
Zaitem tuka sangpachem
Kallzant asa lipon
Tuje thaim vell aslear
 Aikonk tum yeo dhanvon
 
Kam’ korun thokta
Kainch mhaka naka dista
Tuzo rupkar polletanch
Kallzak  ghottai melltta
 
Kitlo-i pois vochom
Mon tuje-xim vollot ravta
Kalliz tukach ulo marta
Dhanvon yeun aik mhaka

 - Mariano Lucas  
Diniz

Aplea angant aslolem boll ani 
gineanacho vapor korun, somajik, 

sonskrutik ani sahityik mollar 
pott’ttidken vaur korpi Kutthtthallecho 
put Anthony Miranda. Tacho zolm 
Febrerachie 8vier 1960 vorsa, Miguel 
ani Eudocia hanchea ghorabheant zalo.

Bhurgeponnar thaun to Konknni 
nemallim vachtalo, ani tantuntlean 
taka Konknni bhaxecho mog zalo. Dhavi 
porian xikop korun ‘Port Corporation 
of India’ hie komponint kamak laglo. 
Thoim taka pagarui borem aslem. 
‘Novem Goem’ disallem yeunchem 
asa hem aikon tannem ti sirvis soddli 
ani disalleachie kocherient vauronk 
laglo. ‘Novem  Goem’ disalleacho 
Up-Sompadok zavpachem-i bhag 
taka favo zalem. Goencho Mog, 
Amcho Avaz, Vauraddeancho Ixtt, 
Sunapranth, Jivit oxea sabar potram-
masikancher tannem aplem likhann 
kelam. Halinch tachem ‘Chinchare’ 
hem mulakhotinchem pustok uzvadda 
ailam.

Anthony bab, Kutthtthallecho 
Konkani Kala ani Sonvskrutik 
Kendracho Odheokx zaun vaur 
kela. Tacho vaur polleun lokamni 
taka Ponchayaticho vangddi mhonn 
venchunui kaddla. Akaxvannicher 
tannem aplio sahityik karyavolli sador 

keliat. Konknni 
bhaxechea vaurak 
tannem sodanch 
khand marla, ani 
azunui ti umed 
taka asa. To azunui 
K o n k n n i c h e a 
mogak khorxeta.

A n t h o n y 
baban boroilole 

Tiatr zaun asat, ‘Author Konn, Yox 
Mellonk Nam, Bhognnar, Dhongi’. 
Toxech ‘Gupit Bedi ani kidd’ he tache 
khell-tiatr. John D’Silva, Bonaventure 
D’Pietro ani Albert-Roma hanchea 
tiatramni tannem bhumika kelia. 
Toxench ‘Panvlam’ hea cholchtrantui 
bhumikent dista. Gitam gavpacho xok 
tannem ‘Tum Ostorie’ ani ‘Jivit Bodlat’ 
hea kesettimni purai kela. Tech porim 
Dhormik nattkam borounui tannem 
sador keleant.

Hea tachea moladik vaura khatir, 
Tiatranchea 125vis vorsanchea somoyar 
Tiatr Akademi ani Sahityik mollar 
Dalgado Konknni Akademi-n ‘Romi 
Konknni Seva Puroskar’ bhettoila ani 
tacho bhouman kela. Taka 
TSKK-cho Jack Sequiera 
Puroskar favo zala.

 – Edvin Fernandes

Anthony Miranda

Safeena Husain


